
U izdanju sarajevskog Udruzenja za modernu historiju i
tesanjskog Centra za kulturu i obrazovanje nedavno je objav-
ljena nova knjiga Amira Brke. Ovo je osma knjiga koja se moze
ubrojiti u njegovu seriju kulturna i opéa historija, $to je prije
svega serija o historiji Tesnja i Te$njaka. Osnovna tema ove
knjige neobi¢nog naziva Kenotaf za ubijene tesanjske Rome je
autorov pokusaj da rekonstruise, pa i da pokusa objasniti kako
su tesanjski Romi stradali u Drugom svjetskom ratu, nakon $to
je i TeSanj usao u sastav Nezavisne drzave Hrvatske, a upotpu-
njena je i historijom porijekla i polozaja Roma u Evropi i Bosni
i Hercegovini, naroda kojem je domovina cijeli svijet.

Iz popisa koristenih izvora (objavljenih i neobjavljenih),
knjiga i ¢lanaka objavljenih u brojnim c¢asopisima, te internet
stranica—jasno je da je autor ovoj temi pristupio veoma studi-
ozno. Prikupljene ¢injenice iz dostupne arhivske grade i litera-
ture izloZene su pregledno i, $to je veoma znacajno, uspio je da
temu o mukotrpnom zivotu i stradanju romskog naroda ucini
zanimljivom i ¢itljivom. Raspoloziva grada izlozena je u osam
poglavlja: O porijeklu i seobama Roma, Zivot pod Damoklovim
macem, Romi u Bosni i Hercegovini, O Romima na tesanjskom
prostoru, Samudaripen u Tesnju, Zabrinjavajuci paradoks, Od
manipulacije Zrtvom do mita o spasavanju, Romi u danasnjoj
Evropi i na kraju je epilog pod nazivom Ka romskoj hipotezi.

U uvodu, naslovljenom Covjek je Rom, Amir Brka objas-
njava da rije¢ Rom na romskom jeziku znaci ¢ovjek. Ovaj
naziv za sve Rome usvojen je na prvom Svjetskom kongresu
Roma odrzanom u Londonu 1971. godine. Na tom kongresu
osnovana je i Medunarodna organizacija Roma i doneseno niz
odluka iz oblasti jezika, problema ratnih zlo¢ina, socijalnih pi-
tanja, kulture i obrazovanja. Odredeno je da je romska zastava
plavo-zelena sa tockom u sredini i himna Delem, delem koja se
temelji na staroj romskoj melodiji.

U prvom poglavlju O porijeklu i seobama Roma navedeni su
razlic¢iti podaci o tome kada su ta¢no Romi napustili podrucje
sjeverne Indije, a prilozena je karta u kojoj su ocrtani glavni
pravci seobe Roma iz Indije u Evropu. Na Balkan su Romi ($to
je zabiljezeno u pouzdanim izvorima) dosli u manjem broju u

14. stoljecu, a znatniji njihov dolazak vezuje
se za osmanska osvajanja Balkanskog poluo-
strva. Balkan je dugo za neke grupe Roma
bio samo migrantska trasa, dok je za neke
predstavljao i kona¢no odrediste.

U poglavlju Zivot pod Damoklovim
macem su ¢injenice kako su Romi nakon do-
laska u pojedine evropske zemlje u pocetku
dobrohotno prihvaceni kao egzoti¢ni stranci
ili hodocasnici, a crkva je na njih blagona-
klono gledala. Medutim, pojavom protestan-
tizma sredinom 16. stoljeca izmijenjen je od-
nos prema njima u vecini evropskih zemalja,
pa im je zabranjivan ulazak u gradove, ¢esto
su i protjerivani, naro¢ito u Njemackoj i Spa-
niji, u Evropi su Romi bili uglavnom izvan
zakona, pojedinacno i kolektivno nezasticeni
i prepusteni raznovrsnim torturama, pojedi-
na¢nim i grupnim likvidacijma, navodi autor.

U poglavlju Romi u Bosni i Hercegovini
navodi se da su Romi, uz Jevreje, Albance,
Cincare, Turke, Cerkeze i neke druge etnicke
skupine, u osmansko doba sudjelovali u
promjenama bosanskog demografskog mo-
zaika. Medutim, povijest balkanskih Roma
je dosta nejasna, jer su oni ostavili za so-
bom vrlo malo gradevina, zapisa, pisaca ili
uopce pismenih ljudi. Nema ba$ nikakvih
informacija o prvim doseljenim Romima na
Balkansko poluostrvo i na podrucje Bosne
i Hercegovine. Jedan od citiranih autora o
polozaju Roma u osmanskom periodu na-
vodi da su oni uzivali gradanska prava i da
je drzava pruzala pravnu zastitu svakom Ci-
ganinu, iako ni jedan poznati zakon nije re-
gulisao prava Cigana u osmanskoj imperiji.
Kako su Romi u tom periodu u Bosnu stizali
iz razlic¢itih zemalja, doslo je i do formiranja
triju njihovih zasebnih kategorija: Arlije, Gu-
berti i Karavlasi. Arlije ili “bijeli Cigani” su
najranije doselili i bili su najbrojnija romska
skupina. Zivjeli su u zasebnim naseljima po
periferijama bosanskih kasaba. Ne zna se kad
su zaboravili svoj jezik. Guberti ili “crni Ci-
gani” Zivjeli su kao nomadi ili polunomadi,
zbog Cega su nazvani i ¢ergasima. Karavlasi

su se iz Karavlaske (Rumunija) u Bosnu po-
celi doseljavati pocetkom 19. stoljeca. Arlije
su prihvatili islamsku, a Karavlasi pravo-
slavau vjeru. Ni u periodu austrougarske
uprave u Bosni i Hercegovini polozaj i status
Roma nije bio utvrden zakonskim aktima. U
periodu Kraljevine Srba, Hrvata i Slovenaca/
Jugoslavije Romi kao etni¢ka skupina nisu
imali status nacionalne manjine ni instituci-
onalnu zastitu. Amir Brka istice da su, $to se
tice izvora i literature, Romi i u ovom peri-
odu potpuno isklju¢eni i nevidljivi, pa su zato
veoma nepouzdani podaci o njihovom broju,
kako u Bosni i Hercegovini tako i u susjed-
nim zemljama.

O Romima na tesanjskom prostoru je Ce-
tvrto poglavlje i najve¢im dijelom se odnosi
na nesigurne izvore u vezi sa tim kad su Romi
dosli u Tesanj, gdje su Zivjeli i ¢ine su se ba-
vili. Autor pretpostavlja da ih je u ovom mje-
stu bar u malom broju bilo i prije 18. stoljeca.
Najstariji podaci o Romima u Tes$nju zabilje-
zeni su u dva objavljena protokola (sidzila)
teSanjskog kadiluka iz 18. stoljeca. U jednom
sidzilu evidentirana su tri, a u drugom cetiri
romska vjencanja. Zato autor detaljno anali-
zira ove podatke o teSanjskim Romima koji
se pominju u ta dva sidzila, u kojima je po-
red vlastitih imena navedeno Ciganin kao
etnicka pripadnost. Na temelju ¢injenice da
su tim Romima kao svjedoci na vjencanju
navedeni gradani Te$nja, te da su i Romi, na-
vedeni kao Cigani bili svjedoci na vjenc¢anju
nekim gradanima Te$nja koji nisu bili Romi
i na temelju visine upisanog vjencanog dara,
autor zakljucuje da su ti tesanjski Romi bili
pristojno situirani. U Te$nju je postojala i
Karanfil-mahala u kojoj su pretezno Zzivjeli
Romi, sigurno Arlije, ili “bijeli Cigani’, za
koje nije utvrdeno kad su napustili nomad-
ski nacin zivota, pa nije bilo moguce utvrditi
vrijeme nastanka teSanjske Karanfil-mahale.
Moze se sa sigurno$cu pretpostaviti da se to
desilo najkasnije u prvoj polovini 18. stoljeca.

Peto poglavlje Samudaripen u Tesnju od-
nosi se na genocid nad teSanjskim Romima.

Samudaripen je romska rije¢ koja znaci
potpuno unistenje ili masovno ubijanje, a
u Evropi je genocid nad Romima trajao od
prvih antiromskih mjera iz 1934. godine do
zavrSetka Drugog svjetskog rata. Izbijanjem
tog rata i formiranjem NDH pocetkom aprila
1941. godine stupila je na scenu primjena Za-
kona protiv Ciganske opasnosti. Kako je Bo-
sna i Hercegovina postala dio NDH, u skladu
sa ovim zakonom naredeno je bilo svim dze-
matskim odborima da na svom podruéju po-
pisu “svoje” Rome. Amir Brka je ulozio dosta
truda da utvrdi kako je ova mjera “isposto-
vana” u Te$nju, te kako se primjena ovog
Zakona odrazila na teSanjske Rome. Dosta je
truda ulozio da utvrdi kakva je u svemu tome
bila uloga Ademage Mesica koji je u periodu
0s 1941. do 1943. kao doglavnik Ante Pave-
lica bio glavna vlast u Te$nju. Nakon muko-
trpne analize malobrojnih dokumenata i do-
stupnih podataka u literaturi, Amir Brka je
utvrdio da su krajem maja 1942. godine svi
te$anjski Romi odvedeni u Jasenovac, gdje su

pogubljeni. Uspio je saciniti popis tada odve-
denih Roma na kojem su 172 imena Zrtava i
za njega navodi da nije konacan i da konacan
spisak vjerovatno nikada i nece biti utvrden.
Amir Brka u uvodu navodi da je odlucio da iz
osamdeset godina dugog zaborava na vidjelo
iznese ¢injenice o stradanju tesanjskih Roma
u Drugom svjetskom ratu, jer zeli da se,
“kako zbog pijeteta prema ljudskim Zrtvama
tako i radi budu¢nosne memorije, evidentira
istina o zlo¢inu koji je izvrSen u ovom gradu”

U Sestom poglavlju, koje je nazvano Za-
brinjavajuci paradoks, Amir Brka piSe o po-
javi koja je zabiljezena u Hitlerovoj Njemac-
koj, pa i u cijeloj Evropi, da se nije javio niti
jedan glas protesta protiv skupljanja i odvo-
denja Roma u koncentracione logore, a cesto
su i ubijani tamo gdje su zateceni. Tesko je
shvatiti, smatra autor, i kasniju $utnju o Ro-
mima koji su tako skoncali, jer su progoni
protiv njih dobili marginalnu poziciju u
spomenickoj kulturi sjecanja, a dozivjeli su i
velike nepravde u vezi sa mahinacijama oko
raspodjele novca koji su od Njemacke dobili
na ime ratne odstete.

U poglavlju Od manipulacije zrtvom do
mita o spa$avanju razmatra se odnos prema
genocidu nad Romima tokom Drugog svjet-
skog rata u Bosni i Hercegovini. Autor ana-
lizira sva usmena kazivanja i ¢injenice zabi-
ljezene u dostupnim izvorima i navedene u
historijskoj literaturi. Utvrdio je da su one
dosta kontroverzne, ali ostaje jedna nepo-
bitna ¢injenica da je u Bosni i Hercegovini i
Tesnju Drugi svjetski rat prezivio veoma mali
broj pripadnika romskog naroda, ponajprije
onih iz kategorije Arlija. Autor se pita zbog
¢ega ova Cinjenica o velikom stradanju Roma
rijetko koga zanima, pa smatra da je zbog
toga mogao i preZivjeti i mit o spaSavanju
Roma.

U posljednjem poglavlju Romi u danasnjoj
Evropi autor, nakon analize poslijeratnog, pa
i danasnjeg polozaja pripadnika romske po-
pulacije, te odnosa vlasti, a i gradana prema
njima, zakljucuje kako bi se njihov izlazak iz

izrazito teskog stanja mozda mogao ostvariti
u saradnji sa “lijevim politickim snagama i
univerzalnohumanisticki orijentiranim or-
ganizacijama civilnog drustva’”.

U recenziji ove knjige njen urednik dr.
Husnija Kamberovi¢ je, izmedu ostalog, na-
veo da je Kenotaf za ubijene tesanjske Rome

fascinantna knjiga, te da je Amir Brka “de-
taljno istrazio zatiranje teSanjske romske za-
jednice u Drugom svjetskom ratu, detektirao
klju¢ne krivce i ponudi nasoj kulturi i nauci
knjigu koja je puno vise od klasi¢ne historije”.

Mina Kujovic¢

